
	1. ՀՀ կենտրոնական բանկ
	21 օգոստոս 2025թ․

	
	              N 15.4-07/726-25

	Ուսումնասիրելով Ձեր կողմից ներկայացված «Տնտեսական երկարաժամկետ զարգացմանն ուղղված ծրագրերի շրջանակում ԵՄ-Հայաստան ՓՄՁ ֆոնդի (հիմնադրամի) փայը ձեռք բերելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը հայտնում է, որ Նախագծի վերաբերյալ առաջարկություններ և դիտողություններ չունի: 
	Ընդունվել է։

	2. ՀՀ Արդարադատության նախարարություն
	21 օգոստոս 2025թ․

	3. 
	N /27.2/37191-2025

	«Տնտեսական երկարաժամկետ զարգացմանն ուղղված ծրագրերի շրջանակում ԵՄ-Հայաստան ՓՄՁ ֆոնդի (հիմնադրամի) փայը ձեռք բերելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1.	Անդրադառնալով Նախագծի բնույթին՝ անհրաժեշտ ենք համարում նշել, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-6-րդ կետերի համաձայն՝  անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց, իսկ ներքին (լոկալ) իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից.: 
Տվյալ դեպքում, Նախագծի բնույթը նշվել է որպես ներքին իրավական ակտ, սակայն անհասկանալի է տվյալ Նախագծով սահմանվող վարքագծի կանոնը Կառավարության հետ աշխատանքային, քաղաքացիաիրավական կամ վարչական հարաբերությունների մեջ գտնվող կամ վերջինի ծառայություններից կամ աշխատանքներից օգտվող ո՞ր անձանց խմբին է վերաբերում: 









2.	 Քաղաքացիական օրենսգրքի 968.1 հոդվածի 1-ին մասի համաձայն՝ «Ֆոնդի կառավարման պայմանագրով մեկ կողմը (ֆոնդի մասնակիցը) մյուս կողմի (ֆոնդի կառավարչի) ֆոնդի կանոնների համաձայն` դրամական միջոցներ կամ այլ գույք է տրամադրում նրան, իսկ մյուս կողմը պարտավորվում է համապատասխան վճարի դիմաց միավորել այդ գույքը համապատասխան ֆոնդի գույքին և կառավարել ֆոնդը օրենքին, այլ իրավական ակտերին և ֆոնդի կանոններին համապատասխան: Ֆոնդի մասնակցի կողմից ֆոնդի կառավարման պայմանագրով, դրամական միջոցներից բացի, թույլատրելի է տրամադրել միայն այնպիսի տեսակի գույք, որում, տվյալ ֆոնդի կանոնների համաձայն, ֆոնդը պատրաստվում է ներդրում կատարել:»: 
Նախագծին կից հիմնավորման մեջ նշվում է, որ թե´ որոշմամբ, թե´ ֆոնդին բաժանորդագրության պայմանագրով Կառավարությունը պարտավորվել է ֆոնդում ներդնել ընդհանուր 3 մլն ԱՄՆ դոլարի չափով գումար։
Այսինքն, Նախագծով նախատեսվում է ձեռք բերել ֆոնդի փայերը, ինչը պայմանավորված է Կառավարության կողմից ֆոնդի սահմանափակ գործընկերության համաձայնագրին միանալով:
Ուստի, գտնում ենք, որ լրացուցիչ հիմնավորման և/կամ վերանայման կարիք ունի Նախագծի նախաբանում որպես վերջինիս ընդունման համար իրավական հիմք՝ ՀՀ քաղաքացիական օրենսգրքի համապատասխան հոդվածին հղում կատարելը, այն պարագայում երբ Նախագծով ենթադրվում է Կառավարության կողմից ստանձնած պարտավորությունների շրջանակում ձեռք բերել  ֆոնդի փայերի մնացած մասը:

3.	Ինչպես նաև, առաջարկում ենք նույնականացնել, թե որ կազմակերպության փայերն է նախատեսվում ձեռք բերել՝ հստակ նշելով համապատասխան օրենսդրության համաձայն կազմակերպաիրավական տեսակը, գրանցման համարը և այլն:

	




1․Ընդունվել է։ Վարչապետի աշխատակազմի հետ քննարկման արդյունքում ակտի տեսակը լոկալից փոխարինվել է անհատականով։
Որպես ներքին իրավական ակտ սրանով փաստական հետևանքներ են առաջանալու միայն Կառավարության և Ֆոնդի համար։ 























2․Ընդունվել է։ Հաշվի առնելով, որ պետական փորձագիտական եզրակացությամբ լիազորող նորմի որևէ այլ տարբերակ չի առաջարկվել,  ինչպես նաև այն, որ ֆոնդի փայի ձեռքբերումը Կառավարության կողմից կատարվում է ի կատարումն արդեն իսկ ստանձնած պարտավորության՝ որպես լիազորող նորմ սահմանվել է ՀՀ քաղաքացիական օրենսգրքի 347-րդ հոդվածը։
















3․ Ընդունվել է։

	4. ՀՀ ֆինանսների նախարարություն
	      28 օգոստոս 2025թ․

	
	01/9-2/18818-2025

	Ձեր կողմից սույն թվականի օգոստոսի 11-ի N 01/17962-2025 գրությամբ ներկայացված «Տնտեսական երկարաժամկետ զարգացմանն ուղղված ծրագրերի շրջանակում ԵՄ-Հայաստան ՓՄՁ ֆոնդի (հիմնադրամի) փայը ձեռք բերելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ կառավարության 21.05.2020թ․ N 771-Լ որոշմամբ (այսուհետ՝ Որոշում) հաստատված՝ նախատեսած 80 մլրդ դրամ հանրագումարով տնտեսական երկարաժամկետ զարգացմանն ուղղված երկրորդ ծրագրով (այսուհետ՝ Ծրագիր) պետությունն ուղղակի մասնակցում է «Ամբեր Կապիտալ Արմենիա» ընկերության կողմից կառավարվող ԵՄ-Հայաստան ՓՄՁ հիմնադրամում (այսուհետ՝ Ֆոնդ)՝ 3 մլն ԱՄՆ-ի դոլարին համարժեք դրամ ընդհանուր գումարով՝ Ֆոնդի փայերի ձեռքբերմանը։ Ֆոնդի հիմնական նպատակներից մեկն է ստեղծել նախադեպ նման ֆոնդերի և հիմնադրամների գործունեության համար, որոնք իրենց հերթին կնպաստեն կապիտալի շուկայի զարգացմանը և ՀՀ տնտեսությունում այլընտրանքային ֆինանսական գործիքների ձևավորմանը, ինչպես նաև ընդհանուր կորպորատիվ կառավարման մակարդակի բարձրացմանը:
01․08․2025թ․ դրությամբ ՀՀ կառավարությունը Ֆոնդում ներդրել է ընդհանուր 1,987,926․32 ԱՄՆ դոլար գումար։ Հաշվի առնելով, որ արդեն իսկ ձեռքբերված փայերի գումարը մոտենում է 2 մլն ԱՄՆ դոլարին և Ֆոնդի կողմից ներկայացվել, և ՀՀ կառավարության կողմից դեռևս չի վճարվել ընդհանուր 38,331.89 ԱՄՆ դոլարի չափով գումար՝ Ֆոնդի փայերի հաջորդիվ ձեռքբերումը, Որոշման 2-րդ հավելվածի 3-րդ կետի համաձայն, կարող է կատարվել միայն ՀՀ կառավարության որոշման հիման վրա։
Նախագծով առաջարկվում է ձեռք բերել ԵՄ-Հայաստան ՓՄՁ ֆոնդի (հիմնադրամի) հաջորդ 1 մլն ԱՄՆ դոլարին համարժեք փայերը՝ նախորդ մասնաբաժնի գումարի ներդրումների վերաբերյալ ներկայացված հաշվետվության արդյունքների հիման վրա։
Նշենք, որ Որոշման 2-րդ հավելվածի 5-րդ կետի 4-րդ ենթակետով սահմանված է, որ ՀՀ կառավարության և Ֆոնդի ընդհանուր գործընկերոջ միջև կնքված՝ Ֆոնդի սահմանափակ գործընկեր դառնալու մասին պայմանագրով պետք է նախատեսվի, որ Ֆոնդի սպասվող եկամտաբերությունը 8% է, իսկ 7-րդ ենթակետի համաձայն՝ պայմանագրով պետք է նախատեսվեն նաև ընդհանուր գործընկերոջ վարձատրության տարրերը՝ Որոշմամբ սահմանված չափերով: Հետևաբար՝ անհրաժեշտ է ներկայացնել, թե ինչքան է կազմում Ֆոնդի եկամտաբերությունը, և արդյոք պահպանված են Որոշմամբ սահմանված Ֆոնդի եկամտաբերությունը և ընդհանուր գործընկերոջ վարձատրությունը:
	Չի ընդունվել։ Էկոնոմիկայի նախարարության կողմից շրջանառվել և Վարչապետի աշխատակազմ է ներկայացվել ՀՀ Կառավարության 21.05.2020թ․ N 771-Լ որոշման մեջ փոփոխություններ կատարելու նախագիծ, որով ի թիվս այլ խնդիրների կարգավորվում է նաև կառավարչի վարձատրության և ֆոնդի եկամտաբերության մասերը։
 Ֆոնդի եկամտաբերության շեմը դա այն սահմանային շեմն է (hurdle rate, տարեկան 8%), որին պետք է հասնի ֆոնդը նախքան Գլխավոր գործընկերը սկսի ստանալ շահույթից իր մասնաբաժինը (carried interest)։ Եթե ֆոնդի եկամտաբերությունը ցածր է 8%-ից, Գլխավոր գործընկերը շահույթ չի ստանում, շահույթի 100%-ը բաշխվում է ոչ-ԵՄ Սահմանափակ գործընկերներին։ Եթե ֆոնդի եկամուտները գերազանցում են շեմը, ընդհանուր եկամուտների 20%-ը բաշխվում է Գլխավոր գործընկերոջը, 80%-ը՝ ոչ-ԵՄ Սահմանափակ գործընկերներին: Սա այն կարգավորումն է, որն ի սկզբանե սահմանված է եղել  Սահմանափակ Գործընկերության համաձայնագրով՝ ֆոնդի կանոններով դեռևս 2020թ․-ից և Կառավարությունը 2021թ․ միանալով այդ կանոններին՝  N 771-Լ որոշման առանձին մասերում ֆոնդի կանոնների ընդհանրացված ձևակերպումը հանգեցրել է դրանց իմաստի որոշակի փոփոխության։ Կարծում ենք այս հարցը պետք է քննարկվի 771-Լ որոշման նախագծի փաթեթի շրջանակներում։
Ինչ վերաբերում է ֆոնդի եկամտաբերության մասով հաշվարկ ներկայացնելու պահանջին, ապա պետք է նկատի ունենալ, որ Ֆոնդի եկամուտների գերակշիռ մասը ձևավորվելու է ներդրումների վաճառքից, և եկամտաբերությունը հաշվարկվելու է Ֆոնդի կյանքի վերջում։ Քանի որ Ֆոնդը դեռևս գտնվում է իր կյանքի ներդրումային փուլում, այն դեռևս չի իրականացրել ներդրումների վաճառքի գործարքներ, հետևաբար դեռևս չունի էական եկամուտներ։ Ֆոնդի կյանքի այս փուլում եկամտաբերության հաշվարկ չի իրականացվում։

	1. Ներկայացված նախագիծն առաջարկվում է հաստատել ներքին (լոկալ) բնույթի իրավական ակտի տեսքով, ինչը անհրաժեշտ է համապատասխանեցնել «Նորմատիվ իրավական ակտերի» մասին օրենքի 2-րդ հոդվածի 1-ին մասի 1-ին, 5-րդ և 6-րդ կետերով սահմանված կարգավորումներին:
	Ընդունվել է։ Քննարկման արդյունքում ակտի բնույթը փոխվել է լոկալից անհատականի։

	2. Նախագծի նախաբանում նշված չէ օրենքի կամ նորմատիվ իրավական ակտի համապատասխան դրույթը, որը Կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 2-րդ հոդվածի 1-ին մասին, ըստ որի՝ ներքին կամ անհատական իրավական ակտը ընդունվում է նորմատիվ իրավական ակտի հիման վրա և դրան համապատասխան: Ինչ վերաբերում է նախագծի նախաբանում նշված ՀՀ կառավարության 2020 թվականի մայիսի 21-ի N 771-Լ որոշման N 2 հավելվածի 3-րդ կետին, ապա այն հանդիսանում է լոկալ բնույթի իրավական ակտ, հետևաբար չի կարող հանդիսանալ որպես լիազորող նորմ, իսկ ՀՀ քաղաքացիական օրենսգրքի 347-րդ հոդվածը վերաբերելի չէ սույն որոշմանը, քանի որ այն հանդիսանում է ընդհանուր բնույթի կարգավորում:
	Չի ընդունվել։ Ինչպես նշված է Նախագծի հիմնավորման մեջ Ֆոնդի կառավարչի և ՀՀ կառավարության՝ ի դեմս Էկոնոմիկայի նախարարության կնքվել է համապատասխան քաղաքացիաիրավական պայմանագիր, որով Ֆոնդի կանոնների համաձայն` դրամական միջոցներ տրամադրելու պարտավորություն է ստանձնել Ֆոնդի կառավարչի առջև, իսկ  կառավարիչն իր հերթին պարտավորվել է համապատասխան վճարի դիմաց միավորել այդ գույքը համապատասխան ֆոնդի գույքին և կառավարել ֆոնդը։ Տվյալ դեպքում Կառավարությունը իր պայմանագրային պարտավորության կատարումը, այն է, գումարի որոշակի մասի փոխանցումը  ՀՀ կառավարության 2020 թվականի մայիսի 21-ի N 771-Լ որոշման N 2 հավելվածի 3-րդ կետի կարգավորմամբ պայմանավորել է Կառավարության համապատասխան որոշման առկայությամբ։ Նման պայմաններում գտնում ենք, որ  ՀՀ քաղաքացիական օրենսգրքի 347-րդ հոդվածը վերաբերելի է սույն որոշմանը։





